
MATALLAR VA FOLKLOR 
HIKOYALARI: MAKTABGACHA 
TA’LIM TASHKILOTLARIDA 
INTERAKTIV DARS 
TEXNOLOGIYALARI

Azimova Nodira Hikmatovna
Zarmed universiteti Ijtimoiy fanlar kafedrasi o‘qituvchisi

Annotatsiya: Maktabgacha ta’lim tashkilotlarida bolalarning har tomonlama rivojlanishi, ularning dunyoqarashi va axloqiy 
fazilatlarini shakllantirishda xalq og‘zaki ijodi namunalaridan, xususan, matallar va folklor hikoyalaridan samarali foydala-
nish muhim ahamiyat kasb etadi. Mazkur janrlar bolalarda beg‘ubor tasavvur, bolalarcha dunyoqarash, mehr-muhabbat, 
poklik, mehnatsevarlik, halollik, adolat va vatanparvarlik kabi insoniy fazilatlarni shakllantirishda muhim pedagogik vosita 
bo‘lib xizmat qiladi. Matallar va folklor hikoyalari asrlar davomida xalqning hayotiy tajribasi, qadriyatlari, orzu-umidlari 
hamda ruhiy kechinmalarini o‘zida mujassam etgani bilan ajralib turadi. Ularning mazmunan boyligi, qisqa va ravon tili 
hamda obrazlarning jonli tasviri maktabgacha yoshdagi bolalarga kuchli tarbiyaviy va ta’limiy ta’sir ko‘rsatadi.

Kalit so‘zlar: matallar, folklor hikoyalari, maktabgacha ta’lim tashkilotlari, interaktiv dars texnologiyalari, xalq og‘zaki ijodi, 
axloqiy tarbiya, ijodiy tafakkur, milliy qadriyatlar.
Abstract: In preschool educational organizations, the effective use of folk oral creativity, particularly proverbs and folk-
lore stories, plays an important role in the comprehensive development of children, as well as in the formation of their 
worldview and moral qualities. These genres serve as an important pedagogical tool for instilling human values such as 
kindness, purity, diligence, honesty, justice, and patriotism, while also fostering children’s imagination and worldview. 
Proverbs and folklore stories reflect the life experience, cultural values, hopes, and emotional states of the people that 
have developed over centuries. Their rich content, concise and fluent language, and vivid imagery ensure a strong edu-
cational and moral impact on preschool children.

Key words: proverbs, folklore stories, preschool educational organizations, interactive teaching technologies, folk oral 
creativity, moral education, creative thinking, national values.
Аннотация: В дошкольных образовательных организациях эффективное использование народного устного твор-
чества, в частности пословиц и фольклорных рассказов, имеет важное значение для всестороннего развития 
детей, формирования их мировоззрения и нравственных качеств. Данные жанры способствуют воспитанию у 
детей таких человеческих качеств, как доброта, чистота, трудолюбие, честность, справедливость и патриотизм, 
а также развитию воображения и детского мировосприятия. Пословицы и фольклорные рассказы на протяжении 
веков отражают жизненный опыт, ценности, надежды и духовное состояние народа. Богатство содержания, кра-
ткость и выразительность языка, а также яркость образов обеспечивают их сильное воспитательное и образова-
тельное воздействие на детей дошкольного возраста.

Ключевые слова: пословицы, фольклорные рассказы, дошкольные образовательные организации, интерак-
тивные образовательные технологии, народное устное творчество, нравственное воспитание, творческое мыш-
ление, национальные ценности.

KIRISH
Bugungi kunda ta’lim jarayonida interaktiv dars texnologiyalaridan foydalanish orqali bolalarga qiziqarli va 

samarali bilim berish imkoniyati yanada oshdi. Interaktiv metodlarning asosiy ustunligi shundaki, ular bolalarda 
mustaqil fikrlash, muloqot qilish, shuningdek tanqidiy tafakkur va ijodkorlikni rivojlantiradi. Maktabgacha ta’lim 
tashkilotlarida matallar va folklor hikoyalarini interaktiv shaklda o‘qitish bolalarning og‘zaki nutqini rivojlantirish, 
leksik zahirasini boyitish, eshitgan va o‘qigan materiallarni ongli qabul qilish hamda eslab qolish ko‘nikmalarini 
shakllantirishda samarali yo‘l hisoblanadi.

Dars jarayonida matallar va folklor hikoyalaridan foydalanish uchun o‘qituvchi avvalo mavzuni bolalarga 
mos va qiziqarli tarzda tanlashi, uni interaktiv mashg‘ulotlar yordamida tushuntirishi lozim. Mashg‘ulotlar davo-
mida bolalar o‘z fikrlarini mustaqil bayon qilishi, hayotiy voqealar bilan bog‘lashga intilishi muhim ahamiyatga 

ega. Ushbu jarayonda o‘qituvchi faqat ma’lumot beruvchi emas, balki yo‘naltiruvchi, rag‘batlantiruvchi hamda 
bolalarni faoliyatga jalb qiluvchi shaxs sifatida ishtirok etadi.

MAVZUGA OID ADABIYOTLAR SHARHI
Interaktiv texnologiyalar yordamida matallar va folklor hikoyalarining ma’nosi chuqurroq o‘zlashtiriladi. 

Ko‘rgazmali vositalar, rasm va audio materiallar, rolli o‘yinlar hamda sahnalashtirishlar yordamida bolalar 
hikoyani yanada aniqroq anglaydi va tasavvur qiladi. Bunday yondashuv bolalarda nafaqat adabiy dunyoqa-
rashni shakllantiradi, balki hissiy va aqliy rivojlanishga ham ijobiy ta’sir ko‘rsatadi.

Interaktiv darslarda bolalar guruhlarga bo‘linib, biror matal yoki hikoya asosida turli situatsiyalar yoki jonli 
dramatizatsiyalar orqali ijodiy chiqishlar qilishi mumkin. Bu jarayonda har bir bolaning dunyoqarashi, tafak-
kuri hamda o‘z fikrini bayon qilish qobiliyati rivojlanadi. Maktabgacha ta’lim tashkilotlarida bolalarning yosh 
xususiyatlariga mos ravishda xalq og‘zaki ijodi namunalarini tanlash zarur. Mazkur jarayonda bolalarning idrok 
va tafakkurini yuksaltiruvchi, axloqiy tarbiyasiga xizmat qiluvchi, milliy an’ana va qadriyatlarni targ‘ib etuvchi 
matallar hamda folklor hikoyalaridan foydalanishga alohida e’tibor qaratish lozim.

Eng asosiysi, bunday asarlar orqali bolalarda o‘zaro hurmat, do‘stlik, mehr-shafqat va yordamchilik kabi 
ijobiy fazilatlar shakllanib boradi. Shu bilan birga, bunday darslar bolalarning lug‘at boyligini oshiradi, og‘zaki 
nutqini aniqlashtiradi hamda so‘z va iboralarni to‘g‘ri qo‘llash ko‘nikmalarini rivojlantiradi [1].

TADQIQOT METODOLOGIYASI
Matallar va folklor hikoyalar orqali bolalar atrof-muhitni, hayotda uchraydigan turli holatlarni anglaydi hamda 

ijtimoiy hayot haqida dastlabki tasavvurlarga ega bo‘ladi. Dars jarayonida ularning faolligi oshib, o‘z fikrini ochiq 
bayon qilish, mustaqil qaror qabul qilish, birgalikda muhokama qilish kabi muhim ko‘nikmalar shakllanadi. Bu 
esa bolalarning kelgusida jamiyatda faol va mustaqil shaxs sifatida shakllanishiga puxta zamin yaratadi.

Matallar va folklor hikoyalarni interaktiv shaklda o‘qitishda multimedia texnologiyalari va zamonaviy axborot 
vositalaridan ham samarali foydalanish mumkin. Vizual materiallar, ovozli tinglovlar, musiqiy elementlar, animat-
siya hamda multfilm shaklida berilgan hikoyalar bolalarda tasavvur kuchini, xotirasini va fikrlash qobiliyatini 
rivojlantiradi. Shu jarayonda bolalarda adabiyotga qiziqish ortadi, she’riy savodxonlik va ijodiy tafakkur shaklla-
nadi. Eng muhim jihati shundaki, bunday darslar davomida bolalar til madaniyati va nutq madaniyati asoslarini 
ham o‘zlashtirib boradi [2].

TAHLIL VA NATIJALAR
Matallar va folklor hikoyalarni maktabgacha ta’lim tashkilotlarida o‘qitishda ota-onalar ishtiroki ham muhim 

ahamiyat kasb etadi. Ota-onalarning bolalar bilan birgalikda hikoyalarni o‘qib berishi yoki biror ertak yoki 
matal yuzasidan oilaviy muhokama olib borishi natijasida bolalar oiladagi mehr-muhabbat, iliqlik hamda o‘zaro 
hurmatni chuqurroq anglaydi.

Dars jarayonida ota-onalar va tarbiyachilar o‘zaro hamkorlikda ishlaganda bolalarning bilim olish moti-
vatsiyasi, axborotni tez va qulay qabul qilish imkoniyati, mustaqil o‘qib-o‘rganish, muloqot hamda savodxonlik 
darajasi yanada tez rivojlanadi. Ushbu sohada dars jarayonini tashkil etishda qator innovatsion metodlar va 
texnologiyalar mavjud bo‘lib, ularning har biri bolaning ichki dunyosi, qiziqishi hamda psixologik va aqliy rivojla-
nish xususiyatlarini inobatga olgan holda tanlanadi.

Bunda o‘qituvchi bolalarning yosh xususiyatlari, ehtiyojlari va qobiliyatlarini chuqur bilishi hamda ta’lim 
jarayonini dastur asosida to‘g‘ri yo‘naltirishi lozim. Ayni paytda bolalarda mustaqil fikrlash va keng dunyoqa-
rashni shakllantirish uchun muntazam ravishda matallar va folklor hikoyalar asosida suhbatlar, savol-javoblar, 
davra suhbatlari va boshqa interaktiv mashg‘ulotlar tashkil etiladi [3].

Matallar va folklor hikoyalarining maktabgacha ta’lim tashkilotlarida o‘qitilishi natijasida bolalarda o‘z 
xalqiga va ajdodlariga hurmat, milliy o‘zligiga sadoqat, tarixga ehtirom, ota-onaga hurmat kabi fazilatlar shakl
lanadi. Ushbu jarayonda xalq og‘zaki ijodi orqali bolalarda axloqiy me’yorlar, mehnatsevarlik, vatanparvarlik, 
samimiyat, halollik va odillik singari fazilatlar yuqori darajada tarbiyalanadi.

Natijada bolalar yuksak insoniy qadriyatlarga ega, ochiqko‘ngil hamda ijtimoiy faol shaxs sifatida shakllanib 
boradi. Maktabgacha ta’lim tashkilotlarida interaktiv dars texnologiyalaridan foydalanish rivojlanayotgan yosh 
avlodning har tomonlama barkamol bo‘lishiga muhim hissa qo‘shadi. Bu usullar orqali bolalarda nafaqat bilim 
va ko‘nikmalar, balki milliy qadriyatlarni qadrlash, o‘z xalqining urf-odatlari va an’analarini tushunish hamda 
ularni hayotda qo‘llash ko‘nikmalari ham shakllanadi [4].

Umuman olganda, xalq og‘zaki ijodi namunalarining ta’lim jarayonida chuqur o‘zlashtirilishi bolalarning 
shaxs sifatida shakllanish jarayonini samarali tashkil etishga xizmat qiladi. Shu nuqtayi nazardan qaraganda, 
maktabgacha yoshdagi bolalarga matallar va folklor hikoyalarini o‘rgatishda interaktiv dars texnologiyalarini 

qo‘llash zamonaviy ta’lim talablariga javob beradigan samarali yondashuvlardan biri hisoblanadi. Bunday 
darslar bolalarda hayotga ishonch, ijtimoiy faollik, mustaqil mushohada yuritish, nutq va savodxonlik, ijodiy 
tafakkur hamda ijobiy xulq-atvor sifatlarini rivojlantiradi.

Hozirgi globallashuv davrida bolalarning axloqiy tarbiyasi va intellektual rivoji ota-onalar hamda peda-
goglarning o‘zaro hamkorligiga ham bevosita bog‘liq. Xalq og‘zaki ijodi – matallar va folklor hikoyalaridan 
samarali foydalanish zamonaviy interaktiv texnologiyalar yordamida farzandlarda milliy fazilatlarni shakllanti-
rish, milliy iftixor va o‘zlikni anglash tuyg‘usini rivojlantirish hamda ta’lim-tarbiya jarayonida barqaror natijalarga 
erishishni ta’minlaydi [5].

XULOSA VA TAKLIFLAR
Maktabgacha ta’lim tashkilotlarida matallar va folklor hikoyalarini interaktiv dars texnologiyalari asosida 

o‘qitish bolalarning har tomonlama rivojlanishi, axloqiy-ruhiy va intellektual tarbiyasi uchun muhim vosita 
hisoblanadi. Xalq og‘zaki ijodi namunalaridan foydalanib interaktiv darslar tashkil etish orqali bolalarning 
dunyoqarashi, mustaqil fikrlashi, ijodiy faoliyati, milliy qadriyatlarni anglash va ularni hayotda qo‘llash qobiliyati 
rivojlanadi.

Mazkur usullar maktabgacha yoshdagi bolalarning og‘zaki nutqi, savodxonligi va tafakkuri rivojlanishiga, 
axloqiy fazilatlarining shakllanishiga hamda ularning ijtimoiy faol va mustaqil shaxs sifatida kamol topishiga 
keng imkoniyat yaratadi. Shu bois matallar va folklor hikoyalarining ta’lim jarayonidagi o‘rni va ahamiyatini 
chuqur anglash hamda ushbu yo‘nalishda ta’lim jarayonini samarali tashkil etish hozirgi davrning muhim vazi-
falaridan biri hisoblanadi.

